
Әуезханова А.Ә.

Әлемдiк өркениет деңгейiне көтерiлуге талпынған кез келген елдiң,
ұлттың  өз мақсатына жету жолындағы басты қаруы - ұлттық рухани
құндылықтарды негiзге ала отырып, әрбiр жеке адамның бiлiм алуын
қамтамасыз ету.

Қазақстан Республикасының «Бiлiм туралы» Заңында да бiлiм беру
саласындағы мемлекеттiк саясаттың басты ұстанымы ретiнде азаматтардың
тұлғалық, психологиялық, физиологиялық, интеллектуалдық даму деңгейiн
арттыру үшiн олардың үздiксiз бiлiм алуын қамтамасыз ету мәселесi
қарастырылған.Қоғамның белдi тұлғасы болып саналатын жеке адам да сол
қоғамнан тыс қалмас үшiн өз тарапынан өзiн-өзi үнемi жетiлдiрiп отырады.[1]

«Қазақстан Республикасының бiлiм берудi дамытудың 2011-2020
жылдарға арналған мемлекеттiк бағдарламасында» «E-learning» электрондық
оқытуды енгізу көзделіп отыр [2]. Оның мақсаты білім беру үдерісінің барлық
қатысушыларының үздік білім беру ресурстары мен технологияларына тең
қол жеткізуін қамтамасыз ету болып табылады. Бағдарламада бiлiм беру
жүйесiн ақпараттандыруды  жүзеге асырудың негiзгi бағыттары ретiнде мына
мәселелерге баса назар аударылған:

- электрондық білім беруге арналған электрондық ресурстармен жəне
контентпен қамтамасыз ету – мемлекеттік-жеке əріптестік негізінде жүзеге
асырылады;

- технологиялық инфрақұрылымды дамыту білім беру ұйымдарын өткізу
мүмкіндігі 4 – 10 Мбит/сек. Интернет жүйесіне қосуды көздейді;

- Интернет желілеріне білім беру ұйымдарының 90 %-ынан астамы
қосылатын болады;

- кең жолақты Интернетке қосылу, электрондық білім беру жүйесі үшін
жабдықтармен қамтамасыз ету жəне жеткізушілердің қызмет көрсетулерін
таңдау мемлекеттік сатып алу саласындағы Қазақстан Республикасының
қолданыстағы заңнамасына сəйкес жүргізілетін болады;

- білім беру ұйымдарының 90 %-ының қажетті оқу ресурстары бар
Интернет-ресурстары болады;

- негізгі жəне бейіндік орта мектепте оқытылатын əрбір пəн бойынша
интерактивті жəне зияткерлік цифрлы білім беру ресурстары əзірленетін
болады;

- орта, техникалық жəне кəсіптік білім беру ұйымдарын цифрлы білім
беру контентімен (қандай да бір ақпараттық ресурспен – мəтін, кескіндеу,



музыка, бейне, дыбыс жəне т.б. толықтыру (мысалы: интернет ресурстар
контенті) ашық қолжетімділікте толық қамтамасыз ету жоспарланып отыр;

- оқытушылар жасаған электрондық білім беру ресурстары
(медиатекаларды бір орталықтан құру жəне ресурстармен толтыру)
дамытылады.

ХХІ ғасыр – жаңа технология мен ақпараттандыру ғасыры. Ел өмірінің
барлық салаларында компьютерлендіру үдерісі аяқталып, алдымызда келешек
жас ұрпаққа компьютердің қыр-сырын терең меңгертіп, әлемдік білім
кеңістігіне ену мақсаты тұр. Ел болашағы – білімді ұрпақта. Технологияның
күн сайын үздіксіз дамып, өзгеріп, жаңарып жатқан ақпарат заманында өмір
сүру – күрделі дайындықты талап етеді. Осындай ақпараттық кеңістікке
баланы дайындау бүгінгі күні заман талабына айналып отыр.Студенттерді
ақпараттық қоғамда өмір сүруге дайындау үшін оларды ойша ойлауға, талдау
жасай білуге, коммуникативтік дағдыларын дамытуға, ақпараттық
сауаттылық пен ақпараттық мәдениеттілікке тәрбиелеу қажет, олардың
әлемнің жүйелік-ақпараттық бейнесін, ақпараттық мәдениетін қалыптастыру
және олардың өзін-өзі жетілдіре отырып, қызмет субъектісі деңгейіне
көтеруін қамтамасыз ету керек.[3]

Ақпараттық мәдениет – бұл әңгімелесе білу, теледидар, хабарды
талғамды түрде қарау, алған мәліметті ой елегінен өткізіп, талдай білу.

Қазіргі заман талабына сай адамдардың мәлімет алмасуына,
қарым-қатынасына ақпараттық-коммуникациялық технологиялардың кеңінен
қолданысқа еніп, жылдам дамып келе жатқан кезеңінде ақпараттық қоғамды
қалыптастыру қажетті шартқа айналып отыр. Осы орайда келешек
қоғамымыздың мүшелері – жастардың бойында ақпараттық мәдениетті
қалыптастыру қоғамның алдында тұрған басты міндет.

Ақпараттық мәдениетті, сауатты адам ақпараттың қажетті кезін сезінуі,
оны тауып алуға, бағалауға және тиімді пайдалануға қабілетті болып, ақпарат
сақталатын дәстүрлі және автоматтандырылған құралдарын пайдалана білуі
керек.

Адамзаттың қолы жеткен ең үлкен табыстарының бірі – осы ақпарат.
Бірақ оны шектен тыс ашық қолдана берсе, жастар санасын улайтын да
нәрсеге айналып кетуі мүмкін. Бұл ақпараттың пассивті түрде
пайдаланылатын бөлігінің артуына байланысты болып отыр. Интернеттің кең
таралуына орай ақпарат таратудың бақылауға көнбейтін кері үдерісінің
күннен-күнге артып бара жатқаны байқалады.

Студенттердің бойына ақпараттық мәдениетті қалыптастыру – білім беру
саласындағы өзекті мәселелердің бірі. Ақпараттық қоғамға көшу үдерісінде
ақпараттың құндылығы өзгеріп, уақыт, кеңістік және қашықтық ұғымдары
туралы түсінігіміз кеңейіп, осылардың барлығы жаңа мәдениеттің, яғни
ақпараттық мәдениеттің тууына себепші болып отыр.

Ақпараттық мәдениет тек компьютермен дұрыс жұмыс істей білу емес,
кез келген ақпарат көзін – анықтамалықтарды, сөздіктерді,
энциклопедияларды, көліктердің жүру кестелерін, теледидар
бағдарламаларын, т.с.с. дұрыс пайдалана білу деген сөз. Бұл – әңгімелесе білу,
теледидар хабарын талғамды түрде қарау немесе қарамау, алынған мәліметті
ой елегінен өткізіп, талдай білу және де өзгелердің еркіндігіне әсер ететін



жағдайда өз еркіндігіңді шектей білу. Ақпараттық мәдениет – компьютерлік
технологияны пайдалану, ол – Интернет. Интернеттің көмегімен оқу
бағдарламаларына қатыса аламыз, әсіресе өнер саласын зерттеуге қолайлы,
мысалы мұражайлардың әр түрлі сайттарын пайдалану.

Қазіргі кездегі қоғам дамудың ақпараттық кезеңіне аяқ басты.
Ақпараттандыру жағдайында студенттер меңгеруге тиісті білім, білік,
дағдының көлемі күннен-күнге артып, мазмұны өзгеріп отыр. Оның басты
сипаттарына – ақпараттық технологияларды кеңінен пайдалану адамдардың
көптеген қызмет түрлерін компьютерлендіру, коммуникациялардың бірыңғай
халықаралық жүйелерін жасау істері жатады. Біздің еліміз де орта білім
жүйесін ақпараттандыру жөніндегі өз мемлекеттік бағдарламасын қабылдады.
Оның алғашқы сатысы бойынша университеттер жаңа дербес
компьютерлермен жабдықталды. Енді қоғамымызда үлкен мөлшердегі қилы
ақпаратты тез қабылдап, оны жылдам өңдеу, Интернет кеңістігін игеру, көп
ақпараттар ағымынан өзіне керектісін табу, бірінші кезекте колледж
студенттерін дайындау қажеттілігі туындап отыр.[4]

Қорытындылай келе мынадай қорытындылар мен ұсыныстар жасауға
болады:

1. Университеттің оқыту үдерісінде жаңа ақпараттық технологияларды
пайдаланудың мүмкіндіктері бар, оны арнайы компьютер, мультимедия
құралдары және телекоммуникациялық, интерактивті ақпараттық құралдар
арқылы іске асыруға болады.

2. Жаңа ақпараттық технологиялар студенттердің білім, білік, дағды
сапасын арттырумен қатар,  ақпараттық мәдениетін қалыптастыруға қызмет
етеді.

3. Жаңа ақпараттық технологияларды оқу үдерісінде тиімді пайдалану
үшін информатиканың негіздерін жақсы біліп, әрбір мұғалімнің компьютерлік
сауаты болуы қажет.

4. Мұғалімдердің жаңа ақпараттық технологияларды кәсіби
іс-әрекеттерінде пайдалана білуінің маңызы зор.

Зерттеу нәтижелерінен мынадай ұсыныстар туындайды:
- студенттің ақпараттық мәдениетін қалыптастыру мақсатында жаңа

ақпараттық технологияларды, Интернет-ресурстарды пайдалану туралы
нұсқаулар жиынтығын пайдалану;

- жаңа ақпараттық технологиялар студенттердің білім, білік, дағды
сапасын арттырумен бірге олардың ақпараттық мәдениетін қалыптастыруға
бағытталуы тиіс;

- университеттің оқу үдерісінде экономикалық білім беруде электронды
бағдарламалар мен оқулықтарды жүйелі түрде құрастырып, қолдана білу
керек.

Жаңа ақпараттық технологияларды студенттердің шығармашылық
іс-әрекетін қалыптастыру мақсатында зерттеу келешектің ісі деп білемін.

